
ТАҚРИЗ
ба автореферати кори диссертатсионии Исматуллои 
Сунъатулло дар мавзуи «Таъсири омилҳои миллию 
этникӣ ба равандҳои сиёсии Шарқи анъанавӣ 
(таҷрибаи Афғонистон)» барои дарёфти дараҷаи 
илмии номзади илмҳои сиёсӣ аз рӯи ихтисоси 23.00.02 
- Ниҳодҳо, равандҳо ва технологияи сиёсӣ пешниҳод 
гардидааст

Масъалаҳои мухталифи таъсиррасониҳои миллию этникӣ ба раванди 

сиёсии Афғонистони муосир дар назария ва амалияи воқеияти ҷамъиятӣ 

ҷойгоҳи махсусеро касб намудаанд. Аммо аҳамият ва зарурати дарки 
амиқи онҳо дар шароити инкишофи номутаносиби равандҳои сиёсию 
ҷамъиятӣ, бахусус, дар ҳолати таназзули низоми демократӣ ва шидат 

гирифтани моҷароҳои иҷтимоию сиёсӣ аҳамияти зиёдтар пайдо 

менамоянд. Зеро дар чунин ҳолати инкишоф масъалаҳои мазкур хосияти 
меҳварӣ пайдо намуда, таваҷҷуҳи бештари муҳаққиқон ва сиёсатмадорон 

ва фаъолони ҷамъиятиро ба худ мекашанд.

Дар низоми сиёсии Афғонистони кунунӣ масъалаҳои 
таъсиррасонии омилҳои қавмӣ ва миллию этникӣ ба раванди сиёсӣ 

аҳамияти бештари ҳам назариявию методологӣ ва ҳам хосиятҳои 

барҷастаи сиёсию амалиро касб намудаанд. Зеро Афғонистон ба сифати 

яке аз марказҳои муқовимати олами глобалӣ ҳастӣ дошта, ба раванди 
инкишофи ҳодисаҳои гуногун таъсир мерасонанд. Махсусан, омӯзиши 
масъалаҳои сиёсии инкишофи онҳо, дарёфти роҳу воситаҳои ҳалли онҳо 
бештар арзишманд гардидаанд.

Дар таърихи таълимоти сиёсӣ масъалаҳои таъсиррасониҳои 

миллию этникӣ ба раванди сиёсӣ мавриди баҳсҳои доманадор қарор 

додаанд. Дар мамлакатҳои гуногун муҳаққикон ба масъала рӯ оварда, онро 1



ба таври васеъ ва амиқ нишон додаанд. На танҳо дар кишварҳои пешрафта ва 

дорои инкишофи мутаносиби муносибатҳои ҷамъиятӣ, балки дар шароити 

Афғонистон низ муҳаққиқон кӯшидаанд, ки роҳу воситаҳои халосӣ аз 

ҷанги ҳамватаниро пайдо намоянд ва ваҳдати миллиро нишон диҳанд. 

Онҳо ба таври мақсаднок низоми таъсиррасониҳои миллию этникӣ ба 

раванди сиёсиро мавриди омӯзиш қарор додаанд.

Пажӯҳиши масъала бо ҳамин ба охир намерасад. Зеро инкишофи 
воқеияти ҷамъиятию сиёсӣ зарурати таҳқиқи боз ҳам амиқтари 

проблемаҳоро ба миён меоранд. Аз ин ҷост, ки кори диссертатсионии 

Исматуллои Сунъатулло ҳамчун зарурати таҳкими донишҳо ва таҳқиқи 
равандҳо аҳамияти муҳим пайдо менамояд.

Кори диссертатсионии Исматуллои Сунъатулло «Таъсири омилҳои 
миллию этникӣ ба равандҳои сиёсии Шарқи анъанавӣ (таҷрибаи 

Афғонистон)» аз сарсухан, се боб, нуҳ зербоб, хулоса, рӯихати асарҳои 

истифодашуда ва интишороти муаллиф аз рӯйи диссертатсия таркиб 
ёфтааст.

Дар сарсухан масъалаҳои асосии таҳқиқот, рӯзмаррагии он, дараҷаи 

таҳқиқи он, объект ва предмети таҳқиқот, мақсад ва вазифаҳои таҳқиқот, 
асосҳои методологӣ ва назариявӣ, навовариҳои илмии таҳқиқот, 
нуктаҳои ба дифоъ пешниҳодшаванда, инчунин аҳамияти назариявӣ ва 
амалии таҳқиқот нишон дода шудаанд.

Дар боби якуми кори диссертатсионӣ масъалаҳои назариявию 

методологӣ ва дар бобҳои баъдина бошад, асосан масъалаҳои амалию 

сиёсии воқеияти ҷамъиятӣ мавриди омӯзиш ва таҳлил қарор гирифтаанд. 

Он ба таври анъанавӣ таҳқиқоти илмиро оғоз менамояд, онро тақвият 

мебахшад. Назарияи миллӣ ва м.асъалаҳои баҳамтаъсиррасонии 

субъектҳои гуногуни онҳо, махсусан, дар шароити буҳрони амиқи сиёсӣ 

дар илми муосир шароити ташаккули ҳолат ва хулосаҳои навро ба миён 
меорад. Он боиси такмили назарияи сиёсӣ мегардад.

Исматуллои Сунъатулло хусусиятҳои назариявию методологии 

масъалаи таъсиррасониҳои миллию этникӣ ба раванди сиёсиро дар 

шароити инкишофи муқовиматҳои сиёсӣ мавриди таҳқиқ карор додааст. 
Ӯ низоми мазкурро тавсиф менамояд, манбаъҳо, тартиб ва шаклҳои 

тағйири онҳоро нишон медиҳад. Таркибот ва хусусиятҳои 
баҳамтаъсиррасонии омилҳои миллию этникӣ ба раванди сиёсиро тавсиф 

намуда, таъсири онҳоро дар шароити Афғонистони муосир нишон 
додааст.

Ҳангоми таълифи рисолаи диссертатсионӣ ба мавзуъ аз назари 
арзишию меъёрӣ ва мазмунию моҳиятӣ муносибат намуда, хусусиятҳои 
онро дар воқеияти Афғонистон муайян намудааст. Ӯ масъалаҳоро дар 

партави донишҳои сиёсии таърихӣ ва муосир омӯхта, ба масъалаи 

таснифоти мақом ва ҷойгоҳи умумиятҳои миллию этникӣ дар шароити 

Афғонистон таваҷҷуҳи хоса зоҳир намудааст.

Дар қисматҳои дигари кори диссертатсионӣ бештар ба масъалаҳои 

мақом ва ҷойгоҳи умумиятҳои миллию этникӣ дар раванди сиёсии 

Афғонистони муосир рӯ оварда, дар маркази диққат масъалаҳое, ба 

монанди рӯовариҳои арзишию идеологӣ, манбаъҳои асосии ташаккули 

суботи сиёсӣ, муборизаи неруҳои гуногуни сиёсӣ барои ҳокимият, ки дар 

бештари мавридҳо ҷанбаи қавмию этникӣ пайдо менамоянд ва масъалаҳои 
дигар қарор гирифтаанд.

Дуруст муайян намудани мақсади асосӣ ва вазифаҳои таҳқиқотӣ 

имконият додаанд, ки хусусиятҳои умумии таъсирррасониҳои омилҳои 

гуногун раванди сиёсӣ дар шароити Афғонистон, махсусиятҳои пайдоиш 

ва инкишофи низоми муътадили сиёсӣ дар шароити рушди буҳрони 
сиёсӣ муайян гарданд.

Дар кори диссертатсионӣ ба таври возеҳ шароит ва имкониятҳои 

иҷтимоию сиёсии ташаккул ва инкишофи ҷомеаи гуногунчеҳрагии миллӣ 

дар Афғонистон нишон дода шуданд. Шароит ва имкониятҳои махсус 
дар назди ҷомеа ва ҷамоатчигии фаъоли он вазифаҳои гуногуну 

мураккабро мегузоранд. Аз ҷумла, вазифа гузошта мешавад, ки бо кадом 
роҳу воситаҳо вахдат ва ё созиши байни қавмҳо ва халқҳои Афғонистон 

пайдо гардад ва таҳким ёбад.

Дар хулосаи кори таҳқиқотӣ Исматуллои Сунъатулло раванди 
таҳқиқро ҷамъбаст намуда, натиҷаҳои онро мавриди баррасӣ қарор 
додааст. Ӯ дар бораи инкишофи раванди сиёсии Афғонистон андеша 
намуда, ҷомеаи афғониро ҷомеаи суннатӣ, қавмгароӣ ва аз тамаддуни 

муосир дур арзёбӣ намудааст. Чунин хусусиятҳои инкишоф боиси он 

гардидаанд, ки буҳрони сиёсии шадид ҷомеаро ба таври ҳамешагӣ 
пайгирӣ намуда, боиси мушкилиҳо ва муқовиматҳои гуногун дар ҳаёти 
шахсӣ ва ҷамъиятӣ мегардад.

Кори диссертатсионии Исматуллои Сунъатулло бо як услуби хоса 
иншо шуда, низоми барҷастаи таҳқиқро дар заминаи методологияи қавӣ 
ихтиёр намудааст. Он аз бисёр ҷиҳат қобили омӯзиш ва эътироф аст.

Дар баробари муваффақиятҳо рисолаи диссертатсионӣ аз 
камбудиҳо ва хатою иштибоҳҳо холӣ нест. Мураккабии омӯзиши 
масъалаҳои таъсири омилҳои миллию этникӣ ба раванди сиёсӣ шароити 

махсусеро барои зуҳури хатою иштибоҳҳо дар раванди таҳқиқот 

ташаккул медиҳанд:
- дар кори диссертатсионӣ назарияи миллият муносибати умумиро 

касб намуда, хусусиятҳои мафкуравию идеологии он ҳаматарафа ба инобат 

гирифта нашудааст. Масалан, дар масъалаи мазкур таълимоти марксизм 

ва эҳтимолиятҳои истифодаи он дар шароити Афғонистон ба таври зарурӣ 

ба инобат гирифта нашудааст;

муаллифи кори диссертатсионӣ кӯшидааст, ки низоми 

таъсиррасониҳои омилҳои миллию этникӣ ба раванди сиёсиро дар шароити 

Афғонистон нишон диҳад. Аммо симои неруҳои пешбари раванди сиёсии 

Афғонистони муосир ба таври барҷаста намудор нестанд;

Хатою камбудиҳои кори диссертатсионӣ чандон таъсиргузор 
нестанд ва онҳо наметавонанд арзиши баланди рисоларо кам гардонанд.

Исматуллои Сунъатулло ҳангоми иншои рисола аз принсипҳо ва 
меъёрҳои гуногуни таҳқиқоти илмӣ истифода намуда, методологияи 
муосири илмӣ ва муносибати объективонаро ихтиёр намудааст. Ӯ собит 
намудааст, ки натиҷаҳои таҳқиқот на танҳо барои Афғонистон, балки 
барои кишварҳои гуногуне, ки гирифтори буҳрони сиёсианд муфиданд. 
Яъне, ҳангоми ҳалли масъалаҳои ҳамто натиҷаҳои таҳқиқотро метавон дар 
шароити онҳо низ мавриди истифода қарор дод.

Исматуллои Сунъатулло малакаю маҳорати зарурии истифодаи 

методҳои муосири таҳлилро нишон дода, таҳқиқоти мустақилонаи 

илмиро пешниҳод намудааст. Ӯ рӯзмаррагӣ ва навгониҳои масъаларо ба 

таври барҷаста нишон додааст. Рисола ба талаботҳо оид ба 

диссертатсияҳо дар мавриди дарёфти дараҷаи илмии номзади илм 
мувофиқ буда, муаллифи он сазовори мушарраф гаштан ба дараҷаи 

илмии номзади илмҳои сиёсӣ аз рӯи ихтисоси 23.00.02 - Ниҳодҳо, 
равандҳо ва технологияи сиёсӣ мебошад.

